
Es montanhes deth Pòrt de Vielha e 
tunèl des dera Tuca 

Era primauera 
qu’a arribat
Espectaculars colors en aran

març 2025 �N . 121



La imatge més suggeridora de la Val d’Aran. La Val d’Aran ofereix als visitants i als mateixos 
aranesos estampes d’increïble bellesa. Per a donar-ne testimoni, en aquesta secció AUÉ vol recollir 

agenda
Commemoracion Carlos 
Barrera
5 D’ABRIU. Un grop d’amics deth que 
siguec Sindic d’Aran, Carlos Barrera, a 
organizat un acte sociau a on s’aumena-
tjarà era sua figura en Parador Nacionau 
de Vielha a on ei prevista era preséncia 
d’amics de toti es airaus que compartic.

AUÉ, periòdic d’Aran, naix amb la voluntat d’esdevenir la 
publicació de referència de la Val d’Aran i el punt de trobada 
dels habitants i visitants d’aquest indret singular. Amb 
aquesta finalitat posa a disposició dels seus lectors per a 
qualsevol suggerència aquesta adreça: aue@segre.com 

Conselh Generau d’Aran

Passeg dera Libertat, 16  (Vielha)	
973 64 18 01
info@conselharan.org
www.conselharan.org
Twitter: @conselharan
Facebook:  Conselh Generau d’Aran

ajuntaments

Vielha e Mijaran
973 640 018 
info@vielha-mijaran.org 
www.vielha-mijaran.org

Naut Aran�
973 644 030
www.nautaran.org

Bossòst�
973 648 157
www.bossost.es/www
ajuntament@bossost.org

Les
973 648 007
www.les.es
info@les.es

Arres
973 641 819
www.arres.ddl.net

Bausen
973 647 024
bausen.ddl.net

Canejan
973 648 160
www.canejan.org

Es Bòrdes
973 640 939
www.bordes.ddl.net

Vilamòs
973 640 739
www.vilamos.es

serveis mèdics

emergències� 112
Espitau Val d’Aran (C/ Espitau 8, Vielha)	 973 640 004
CAP (C/ Espitau, s/n, Vielha)	 973 643 140
	 973 643 146
Servicis Assistenciaus Sociaus	 973 642 560

Residència Sant Antoni 	
(C/ Espitau, 3, Vielha) 	 973 641 938
	

farmàcies

Farmàcia Palà (Vielha)	 973 642 585
Farmàcia Català (Vielha)	 973 642 346
Farmàcia Almansa (Bossòst)	 973 648 219
Farmàcia Almansa (Les)	 973 647 244
Farmàcia Palà (Baqueira)	 973 644 462
Farmaciola Palà (Arties) 	 973 644 346
Farmaciola Català (Salardú)	 973 644 225

seguretat

Mossos d’Esquadra (Vielha)	 973 357 285
Pompiers d’Aran 	 973 640 080
Guàrdia Civil (Vielha)	 973 640 005
Policia Nacional (Les): 	 973 648 014
Centre d’allaus d’Aran: � http://lauegi.conselharan.org/

serveis



en cada edició una d’aquestes imatges, la més suggeridora d’entre les que 
ens facin arribar els nostres lectors a aquesta adreça: aue@segre.com. 

Aran Noticies @Arannoticies
«Er Occitan de Bossòst gana un Sol de la Guía Repsol»

Jose Luis Muñoz @58joseluismunoz
«Empar Fernández recibirá el premio a toda una trayectoria 
en el festival cultural Black Mountain Bossòst»

UA1 Lleida Ràdio @UA1FM
«La Val d’Aran commemorarà el Dia Internacional de la 
Poesia amb el recital poètic “Peades literàries”»

112 Aragón @112aragon
«Técnicos de #ProtecciónCivil del @GobAragon, bomberos 
,@aytohuesca y @gob_na han visitado hoy a los Pompièrs 
Emergéncies y el Centre de Lauegi de Val D’Aran, en 
el marco del POCTEFA ALERTPYR, en una jornada de 
intercambio en torno al riesgo de #aludes.»

Val d’Aran @Val_dAran
«Senderisme ena Val d’Aran, passejades inacabables… eth 
tòn destin? Gaudir deth camin!»

Tradicionau Setmana Santa de Bossòst
DIUENDRES SANT E DIMENGE DE PASCA. Tornen es processons de Bossòst, un des 
eveniments culturaus e de tradicion mès importanti de tota era Val d’Aran. Bossòst ei er 
unic pòble deth territòri que hè aguesti passi e era sua origina proven der an 1879. Coma 
tostemp, era estrea se hè en diuendres Sant damb eth Via Crucis, a on es diuèrsi passi van 
acompanhadi dera presència de fòrça persones que voleràn veir de prumèra man aguesta 
istorica tradicion. Eth Sant Enterrament e Sant Retrobament son es autes dues que se-
guissen en ua accion que se hè gràcies ara collaboracion de mès de 200 vesins.

Setmana Santa
Sason de pesca
A compdar deth 19 de març. Un 
viatge a finalizat era sason de caça 
ena Val d’Aran, dejà s’a iniciat era de 
pesca en tot èster regulada en territòri. 
Laguens dera publicacion poiratz veir 
es restriccions que i a ath respècte tà 
mantier era biodiversitat.

Xarxa
@aue_aran

En matèria d’emergéncies 
en destaquen es prepauses 
d’inversion per part de Pompièrs 
Emergéncies entar aqueriment 
pendent aguest 2025 de diuèrsi 
veïculs entre es que ne destaquen 
ua autoescala autobomba 
pressupostada en 1’1 milions 
d’euros, ua autobomba forestau 
de 325.000€ e ua de pesada de 
525.000€, atau coma materiau 
d’autoproteccion diuèrs. Atau 
madeish,tanben se compde damb 
un elicoptèr de rescat dotat damb 
450.000€.

Inversions en 
emergéncies

Conselh Generau d’Aran

ACN

Tèxte: Conselh generau

Eth pressupòst dera maxima insti-
tucion aranesa, qu’enguan artenh es 
46.166.577,61 € a un aument de 2,2 
milions d’èuros respècte 2024, que 
se destine en grana mesura ar airau 
sanitari e sociau, mès tanben en tot 
potenciar d’auti airaus en Aran.
Des deth Conselh Generau se vò aso-

lidar damb aguesti pressupòsti ac-
tuacions importantes ath torn dera 
assisténcia sanitària en territòri coma 
eth dera oncologia, e sustot era fi-
xacion de professionaus sanitaris. 
N’aguest sens cau destacar qu’eth 
pressupòst der airau sanitari e sociau 
enes darrèri quate ans a passat des 
15’1 milions d’euros e 2021 as 21’7 

Aprovat un pressupòst de 
46.166.577,61 d’èuros en Conselh
DAMB ES VÒTS A FAVOR DERA 
EQUIPA DE GOVÈRN D’UNITAT 
D’ARAN E ERA ABSTENCION 
DETH GROP DE CONVERGÉNCIA 
ARANESA EN PLEN DETH DARRÈR 
14 DE MARÇ DE 2025

milions entà 2025, un increment que 
respon per un costat ar aument dera 
activitat en diuèrsi airaus coma er 
oncologic, e per aute as dificultats 
tara fixacion de professionaus. Atau 
madeish, entad aguest 2025 es inver-
sions previstes a destacar n’aguest 
airau, son era reforma der Espitau Val 
d’Aran, dera que dejà s’a adjudicat era 
redaccion deth projècte des fases 0 
e 1, e eth renauïment dera sua codi-
na, pressupostat en 515.000€. En un 
aute orde de qüestions, per çò que 
hè as inversions en d’auti airaus, en 
destaquen partides entara reabilita-
cion dera Casa deth Senhor d’Arròs, 
damb 351.000€, 142.000€ tàs refor-
mes de besonh en refugi de Restanca 
o 125.000€ entar assolidament des 
bòrdes der Ecomusèu de Joanchiquet.
En cultura e lengua se contemplen 
partides entà, entre d’autes accions, 
era creacion d’ua plataforma de for-
macion on line en aranés, tanben era 
produccion deth cançonèr tradicionau 
aranés en collaboracion damb es es-
còles araneses e era creacion d’un lòc 
web de recorsi pedagogics e publica-
cions diuèrses damb ua inversion de 
200.000€. Per çò que hè as airaus de 
ramaderia e miei ambient, se melho-
ren es convènis damb es associacions 
ramadères e se mantieràn es ajudes 
ath bestiar non retornat e bestiar des-
pareishut atau coma ua partida entara 
adquisicion de naua maquinària en 
aucider dera Val d’Aran.

Conselh Generau

TÈXTE: Conselh Generau

Era trobada servic entà trasladar ath 
conselhèr Álvarez eth besonh d’iniciar 
es trabalhs entath traspàs des com-
peténcies en matèria d’espòrts ath 
Conselh Generau d’Aran que perme-
te eth desvolopament des politiques 
e projèctes qu’en matèria esportiva 
e socioeconomica a de besonh eth 
nòste territòri, e qu’en mès de trenta 
ans non s’a desvolopat encara.
 Eth conselhèr d’Espòrts, Javier Ca-
vero, asseguraue que “començam a 
establir es bases entà qu’es projèc-
tes e es infraestructures esportives 
agen eth potenciau entà  garantir, non 
sonque eth supòrt des joeni talents 
esportius, se non de tota era comu-
nautat aranesa en generau”.
 Era visita a servit tanben entà tras-
ladar ath conselhèr Álvarez eth pro-
jècte qu’impulse eth Conselh Generau 
d’Aran entà qu’eth nòste territòri po-
gue compdar damb un centre espe-
cializat en nhèu e montanha, qu’ath 
delà de potenciar ua grana basa d’es-
portistes sigue tanben un referent en 
matèria d’innovacion e medicina es-
portiva. Era sindica d’Aran, Maria Ver-
gés, manifestaue que “iniciar definiti-
vaments es trabalhs entà un traspàs 
competenciau tant important entà 
Aran coma ei eth der espòrt mos a de 
perméter dessenhar es politiques es-
portives qu’ajuden a fomentar e pla-
nificar er espòrt ena Val d’Aran atau 
coma era gestion des equipaments 
esportius actuaus e futurs e auançar 
en desvolopament d’airaus destacadi 
coma eth dera tecnificacion”. Pendent 
era trobada, eth conselhèr Álvarez vi-
sitaue era Escòla de Tecnics Espor-
tius Val d’Aran (ETEVA).

Se vò arténher eth 
traspàs d’espòrts en 2025
TROBADA ENA VAL D’ARAN DAMB ETH CONSELLER D’ESPÒRTS DERA GENERALITAT 
ENTÀ TRACTAR AGUEST E D’AUTI AHÈRS RESTACADI ARA VAL D’ARAN

Es representants politics dera Val 
d’Aran e Generalitat de Catalonha

EMERGÉNCIES

Quate naues ambulàncies entà 
Pompièrs e Emergéncies
Eth Conselh Generau d’Aran a aquerit quate naues ambulàncies qu’en-
tren a formar part des equips de Pompièrs Emergéncies. Aguesti veïculs, 
dus de Supòrt Vitau Auançat e dus de Supòrt Vitau Basic, e son laguens 
des diuèrses inversions qu’eth govèrn aranés amie a tèrme entath renaui-
ment des equipaments en matèria sanitària e d’emergéncies.
Atau e coma explique eth Major de Pompièrs Emergécies, Manel Bosch, 
“damb aguestes naues ambulàncies, renauim eth nòste parc mòbil damb 
ues tecnologies mès modèrnes que facilitaràn eth trabalh des nòsti 
professionaus”. Era naua dotacion, de quate ambulàncies, incorpòren 
traccion 4x4 e presenten era naua rotulacion corporativa, a on destaque 
eth cambi de color der auriò ath vermelh.

“damb aguesta adquisicion hèm un pas endauant important 
ena melhora des nòsti equipaments sanitaris e d’emergéncies”, 
afirmaue era sindica d’aran, maria vergés

Conselh Generau d’Aran

LAUÈGI

Nau modèl de prediccion
Era Intelligéncia Artificiau (IA), se some ath trabalh deth Centre de 
Lauegi tà predir lauegi damb major precision. Es sòns tecnics pòrten 
diuèrsi ans en tot testejar un modèl en Soïssa. Aguesta airina se 
base en algoritmes que procèssen donades meteorologiques e deth 
mantèu nivau que capten sensors en diuèrsi punts dera region. Eth 
sòn entrenament, basat en 20 ans de donades recopilades en Soïssa 
permet arténher un nivèu de precision propèr ath deth critèri uman.  
Era efectivitat ei d’un 70-75%.

Conselh Generau

Conselh Generau

TÈXTE: CONSELH GENERAU

Eth Conselh Generau d’Aran a publi-
cat dejà er edicte que da per dubèr-
ta era sason de pesca 2025 ena Val 
d’Aran a compdar deth 19 de març, 
enes aigües de saumonids (trueita co-
muna) de baisha montanha. En nauta 
montanha començarà a compdar der 
1 de mai e enes lacs a compdar der 
1 de junh.
Era pesca ei permetuda enes trams 
abilitats ad aguest efècte, d’acòrd 
damb er edicte publicat entara 
tempsada 2025  e que se poirà con-
sultar enes huelhetons editats peth 
Conselh Generau d’Aran.
Eth nombre maxim de captures auto-
rizades per pescador e dia se manten 

e ei proporcionau ara densitat de tru-
eita actuau. En referéncia as mesu-
res de captura, se manten eth critèri 
d’establir ua talha maxima de trueita 
(mesura a partir dera quau cau retor-
nar eth peish tar arriu), era finalitat ei 
preservar era fraccion d’edats repro-
ductores enes nòsti arrius. En Arriu 
Garona se poiràn hèr 6 captures per 
pescador e dia, ena bassa d’Aiguamòg 
e d’auti arrius, 8 captures per pesca-
dor e dia e enes lacs e arrius entre 
lacs, 12 captures/pescador e dia. Se 
permet era captura d’espècies alloc-
tònes sense limit de talha o quòta de 
captura deth vairon, deth salvelin o 
trueita aupina, e dera trueita irisada 
ena Val d’Aran.

Sason de pesca 
en Aran
des d’aguest 19 de març dejà se pòt iniciar era 
activitat de pesca en aran

Un pescaire en tot hèr era 
activitat ena Val d’AranRAMADERIA

Ovihuec.dat en foncionament
Eth projècte Ovihuec ei dejà en funcionament. Era agropacion de 
ramat que servirà entà evitar huecs de siesaua generacion autant 
coma, entre d’auti ahèrs, potenciar eth sector primari ena zòna e 
suenhar es entorns des poblacions a arrincat.
Era poblacion de Vilamòs a acuelhut aguesta pròva pilòt damb mès 
de 100 caps de bestiar a on i a diuèrsi tipes de races de oelha e 
craba e a on son survelhadi per un pastor. Eth consistòri a apostat 
damb fòrça per aguest projècte, e a volut èster ua referéncia ara 
ora d’acuélher aguest inici.

Aguest projècte en que collabòren diuèrses institucions a 
nivèu estatau servirà entà impulsar eth sector primari autant 
coma evitar qu’es huecs se poguen extier damb tanta facilitat.

Conselh Generau

ajuntament de vielha e mijaran

TÈXTE: manu moga

Eth municipi de Vielha e Mijaran rece-
berà 3.193.132,23€ deth PUOSC (Pla 
Únic d’Obres i Servei) 2025-29 dera 
Generalitat de Catalunya. Aguesta 
quantitat se distribuís en 568.132,23€ 
entar Ajuntament de Vielha e Mijaran 
e 2.625.000€ entà totes es EMD. Ua 
chifra fòrça mès anauta qu’en ante-
rior PUOSC en periòde 2020-24, que 
siguec de 841.685,52€..

 Aguesta linha de subvencions 
permeterà destinar aguesta quanti-
tat de sòs entà poder amiar a tèrme 
grani projèctes qu’es EMD agen entà 
milhorar es pòbles, ja siguen carrèrs, 
equipaments e/o servicis basics.

Cada EMD aurà d’escuélher en-
tre 1 e 5 projèctes coma maximal a 
desvolopar en periòde 2025-29 en 
tot recéber ua subvencion deth 95% 
des projèctes, mentre que a Vielha 
li subvencionaràn eth 75% de cada 
projècte.

Des der equip de govèrn de Vielha 
e Mijaran estant s’an establit amassa-
des damb es representants de totes 
es EMD entà conéisher quini son es 
besonhs e prioritats, de manèra que 
se pòden méter dessús dera taula es 
projèctes a desvolopar e veir quini son 
mès factibles de que poguen èster 
subvencionadi peth PUOSC.

Ath delà, des der Ajuntament de 
Vielha e Mijaran s’estúdie incremen-
tar era aportacion as EMD entà po-
der finançar part d’aguesti projèctes. 
Aguesta mesura seguís eth compro-
mís aquerit en 2024 peth consistòri 
damb cadun des pòbles, en tot auer-
lis duplicat eth pressupòst que rece-
ben entà qu’agen mès autonomia ena 
gestion des sues competéncies.

Vielha e Mijaran receberà 
3.193.132,23€ deth PUOSC
Aguesta quantitat se distribuís en 568.132,23€ entar Ajuntament de 
Vielha e Mijaran e 2.625.000€ entà totes es EMD

Eth PUOSC 2025-29 finançarà 
fòrça projèctes en municipi

SERVICIS BASICS

Eliminacion deth fibrociment en 
parçans de Gausac e Casau
Der Ajuntament de Vielha e Mijaran estant trabalhen entà seguir en tot 
milhorar er estat deth servici deth subministrament der aigua potabla en 
municipi. En aguest sens, ara se trabalhe ena redaccion deth projècte 
entà substituïr 360 mètres de canerada: 130 mètres ena Carretèra de 
Gausac e 230 mètres en Camin de Casau. Atau madeish, tanben se 
procedirà ar engondronat des dus carrèrs de manèra complèta e, en 
Camin de Casau, ath delà, se milhorarà eth pas de pedons, en tot hèr-
lo mès segur autant entara gent que passège coma entàs veïculs que i 
transiten abituauments.  Damb aguesta intervencion s’artenh ua milhora 
deth hilat d’aigües, en un moment en qu’ei obligatòri trèir e eliminar eth 
fibrociment des canerades.

Aguesta futura òbra compde damb ua subvencion de 390.686 
èuros deth Pla de Cooperació Municipal per al finançament 
d’inversions en matèria de Salut dera Diuptacion de Lhèida

Vielha

La acción de gobierno en el municipio 
de Vielha e Mijaran sigue su curso y 
continuamos apostando por llevar a cabo 
un amplio conjunto de intervenciones 
que supondrán una mejora importante 
de cara a los próximos años en todos 
y cada uno de los pueblos. Cabe 
destacar el entendimiento entre nuestra 
administración con otras instituciones 
públicas, como son la Diputació de 
Lleida y la Generalitat de Catalunya, Con 
la primera, al tratarse de una entidad 
supramunicipal que trabaja mano a mano con los ayuntamientos, 
tenemos diversas líneas de subvenciones que harán posible la 
ejecución de diferentes proyectos. En este sentido, disponemos de 
una ayuda de 390.000€ del Pla de Cooperació de las anualidades 
de 2025, 2026 y 2027. También recibimos una subvención de 
151.474,07€ para poder llevar a cabo una mejora del puente del 
río Nere en el centro de Vielha. Una intervención que mejorará el 
estado de la estructura de dicho puente, y también otras ayudas 
como del Pla econòmic per a ens locals en l’ambit de la salut. 
Además, también tenemos los más de 4 millones de euros del 
PUOSC (Pla Únic d’Obres i Serveis) 2025-29 de la Generalitat de 
Catalunya. Una cantidad mucho mayor que en el anterior, y que 
permitirá llevar a cabo muchos proyectos de mejora del espacio 
público en los diferentes pueblos del municipio y que mejorará la 
vida de sus vecinos.

Más proyectos

Er ajuntament respon
juan antonio serrano
baile de vielha e mijaran

EQUIPAMENTS

Recòrd d’abonats en Palai
Actuauments, eth Palai de Gèu compde damb 1182 abonats e 518 
usatgèrs qu’empleguen desparièrs espacis e servicis, çò que supause 
qu’ath torn de 1700 persones son usatgères abituaus. Totes aguestes 
donades hège fòrça ans que non s’artenhien e que mòstre eth bon 
camin que seguís eth Palai de Gèu aué dia. Enes darrèri 3 ans, son 
fòrça es entitats, associacions, esportistes de naut rendiment e 
tecnificacion qu’empleguen es installacions deth Palai de Gèu.

ajuntament de vielha e mijaran

ENSENHAMENT

Milhora ena Escòla Garona
Er Ajuntament de Vielha e Mijaran executarà era 2au fasa d’adecuacion 
e milhora deth pati dera Escòla Garona. S’i installarà naui paviments de 
hormigon e sablon, damb eth montatge de naui andasi de separacion 
damb er exterior e compdarà damb ua zòna de jòc dessenhada entà 
fomentar era activitat fisica e era creativitat der alumnat. Eth conjunt 
de tot aguest nau endret compde damb ua superfícia de 705,56m2, a 
on tanben i aurà ua hònt d’aigua potabla.

EQUIPAMENTS

Nau materiau esportiu 
en Palai de Gèu
Er Ajuntament de Vielha e Mijaran seguís damb eth 
compromís de milhorar es servicis qu’aufrís eth Palai de 
Gèu. En aguest sens, acabe d’aquerir nau materiau que 
milhorarà diuèrsi espacis d’aguesta installacion muni-
cipau. Per un costat, s’a aquerit ua vintia de maquines 
e elements que milhoraràn era sala fitness e, per un 
aute costat, s’a crompat 57 parelhs de patins de loguèr 
entara pista de gèu. En 2022, eth consistòri substituïc 
era vielha maquinària e aparelhs de musculacion deth 
gimnàs. Concretament 11 maquines de musculacion, 4 
bancs, 8 barres olimpiques, 54 discs olimpics, 1 supòrt 
entàs barres olimpiques e 4 supòrts entàs discs olimpics.

er ajuntament 
de vielha e 
mijaran a 
aquerit ua 
vintia de 
maquines e 
elements que 
milhoraràn  
era sala 
fitness, e 
s’a crompat 
57 parelhs 
de patins de 
loguèr entara 
pista de gèu

AJUNTAMENT DE VIELHA E MIJARAN

Bossòst

TÈXTE: SEGRE

Er Ajuntament de Bossòst a apro-
vat eth major pressupòst dera sua 
istòria, de 2,6 milions d’èuros, ua 
chifra record que supère per fòrça es 
1,7 milions der an 2024. Atau ac anon-
cièc aguesta setmana eth consistòri, 
que detalhèc qu’aguesta notabla di-
feréncia ei pr’amor des subvencions 
autrejades per diuèrses administraci-
ons per valor de 1,2 milions d’èuros. 
Era equipa de govèrn deth consis-
tòri destaquèc qu’aguestes ajudes 
supausaràn “ua important injeccion 
economica entath desvolopament 
deth municipi”. Eth capítol d’inver-
sions entà aguest an ascendís a 1,2 
milions d’èuros, ua quantitat que lèu 
triplique es 469.295 èuros previsti en 
pressupòst municipau d’est an pas-
sat. Entre es actuacions previstes, 
destaquen òbres tà milhorar eth hilat 
de subministrament d’aigua en baisha 
(des des dipòsits as usatgèrs) per 
valor de 545.304 èuros. Tanben son 
previst trabalhs de proteccion dauant 
d’aigüats valoradi en 345.576 èuros 
e mesures tà milhorar era seguretat 
vial ath long deth tram urban dera car-
retèra N-230 per valor de 150.062 
èuros. Atau madeish, s’a artenhut ua 
partida de 172.076 èuros en amiar 
endauant reformes en cementèri mu-
nicipau, ua òbra subvencionada pera 
Deputacion de Lhèida.

Pressupòst mès naut 
dera istòria en Bossòst
DAMB 2,6 MILIONS D’ÈUROS SE SUPÈRE PER FÒRÇA ES 1,7 MILIONS D’ÈUROS ARTENHUDI EN AN 2024. ES 
SUBVENCIONS DE DIUÈRSES ADMINISTRACIONS AN ESTAT CLAU ENTÀ AGUESTA PUJADA

Ena imatge, eth plen consistoriau 
ena votacion deth pressupòst.

ESPÒRTS

Nau rocodròm ena 
Zòna Esportiva
Er Ajuntament de Bossòst a estreat un nau rocodròm en 
marc deth sòn plan de renovacion dera zòna esportiva, 
que non arrecebie inversions des de hè 20 ans. Eth roco-
dròm interior, damb ua paret de 9 mètres d’amplitud e lèu 
4 mètres de nautada, aufrís rotes tà toti es nivèus gràcies 
as sòns diuèrsi moduls e inclinacions. Er equipament a 
auut ua grana acceptacion autant entre es vesins coma 
visitaires, especiauments es francesi. Accedir ada eth a 
un prètz de 5 èuros per jornada, qu’includís tanben eth 
dret a emplegar eth gimnàs municipau, en un orari de 
7.00 a 21.00 ores, de deluns a dimenge.

Bossòst

AGUESTA ACCION 
S’A PLAÇAT 
LAGUENS DES 
ACCIONS DE 
RENOVACION 
DERA ZÒNA 
ESPORTIVA DE 
BOSSÒST



11març 2025

#Naut Aran www.nautaran.org

ESPÒRTS

Naua via herrada en Arties
Er Ajuntament de Naut Aran a impulsat eth bastiment d’ua naua via 
herrada ena localitat d’Arties. Se tracte d’Eth Petit Taro, un itinerari 
de nivèu K2, apte tà principiants e qu’ampliarà era aufèrta esportiva 
dera zòna ath madeish viatge que daurís naues possibilitats entàs 
enterpreses de guidatge d’espòrts de montanha.  Era sua orientacion 
ei sudèst, a un desnivèu d’uns 120 mètres e eth sòn recorregut ne 
some uns 150. Encara non ei dubèrta ath public, ara demora d’ins-
tallar-i pannèus informatius e damb instruccions de seguretat ena 
part iniciau. Eth temps tà amiar-la a tèrme serà d’apruprètz ua ora, 
ara que calerà somar-li ues autes 15 menutes d’aproximacion ath 
sòn inici e d’autes 20 de camin de tornada.

NAUT ARAN DAMB ETH 8M

Succès dera taula redona en 
Musèu dera Nhèu d’Unha
Edurne Pasaban e Ainhoa Ibarra an participat ena taula redona 
organizada per Ajuntament de Naut Aran e vinculada ara jornada 
deth Dia Internacionau dera Hemna. Dus clars exemples de perse-
verància, caractèr, succès e sustot de luta constanta per daurir-se 
camin en un mon a on es hemnes non auien tanta visibilizacion 
coma era qu’auien es òmes e auien de trincar murs tà destacar. Ues 
referentes qu’aué dia subergessen gràcies ath sòn passat esportiu, 
eth sòn present que difonen e eth legat que perdurarà en futur.
Er eveniment a estat moderat pera tinent d’alcalde , Anna Geli.

Naut Aran

Naut Aran

TÈXTE: Ajuntament de Naut aran

Er Ajuntament de Naut Aran a 
daurit oficiauments es sollicituds entà 
auer era possibilitat de víuer en pis 
de loguèr assequible dera poblacion 
de Garòs pendent un tèrme de cinc 
ans atau coma establissen es bases 
regulades peth pròpri consistòri que 
sigueren aprovades pera Comission 
d’Abitatge ena quau se tròben repre-
sentadi toti es grops politics damb 
representacion en plen. Un viatge 
finalizat eth procès de sollicituds e 
autrejat a un particular o familha, eth 
prètz qu’aurà de pagar per mensuali-
tat era persona o persones que vagen 
a víuer serà de 450 èuros, despenes 
apart. Entre es caracteristiques der 
abitatge, destaque un ampli salon, 
ua codina completaments equipada 
damb acabats de nauta qualitat, un 

banh complèt, sala de caudères, ren-
tadora e secadora atau coma dues 
abitacions. Eth sòn prètz en mercat 
poderie duplicar actuauments e supe-
rar aguesta chifra que s’aufrís coma 
loguèr assequible. Eth baile de Naut 
Aran, César Ruiz-Canela, destaque 
que “èm fòrça contenti de poder 
anonciar qu’es vesins ja pòden solli-
citar víuer en pis de loguèr assequible 
que projectam en Garòs des der ajun-
tament. Nosati trabalham entà be-
neficiar ath maximom as vesins deth 
nòste municipi en toti es encastres 
e, er abitatge, ei un des principaus 
pilars, se non ei eth mès important, 
que desvoloparam pendent aguesta 
legislatura. Se tracte deth prumèr des 
8 qu’auram en acabar eth 2026 en 
municipi”.

Finalizat eth 
pis de Garòs
DUBÈRTES ES SOLLICITUDS DES D’AGUEST MES DE MARÇ ENQUIATH 1 
D’ABRIU TÀ DEMANAR VÍUER EN PIS DE LOGUÈR ASSEQUIBLE

Eth baile de Naut Aran damb er 
arquitècte municipau.



12 març 2025

#Les www.les.es

ESPÒRTS

Arrinque era Montlude Skyrace
Ua naua edicion dera Montlude Skyrace de trail running torne a 
caminar. Ja son dubèrtes es inscripcions entàs 2 corses oficiaus 
d’aguest eveniment que crotze bona part deth Baish Aran: per 
un costat, era Montlude Trail de 9 kms e 600 mètres de desnivèu 
positiu e, d’aute biais, era Montlude Skyrace de 32 kms e 3.000 
mètres de desnivèu positiu. Era inscripcion oficiau se pòt hèr ena 
plana web dera corsa: www.montludeskyrace.es. Era corsa aurà lòc 
eth pròplèu 9 d’agost. 

MONTLUDE SKYRACE

ESCÒLA D’OSTALARIA LES-VAL D’ARAN

TeXT: MANU MOGA

Pendent aguesta darrèra setmana de 
març, era Escòla d’Ostalaria de Les-
Val d’Aran a prenut part deth Salon 
TAF de Saint-Gaudens.

 Un eveniment transtermierèr de-
dicat ara formacion e ara aucupacion. 
Ua jornada plea d’oportunitats entà 
conéisher es tendéncies deth sector, 
establir connexions e balhar a conéis-
her era escòla a un public mès vast.

TAF (Travail-Avenir-Formation) 
ei ua cita clau organizada pera Ré-
gion Occitanie e France Travail, e a 
on era escòla gastronomica aranesa 
i a participat “damb illusion e en tot 
èster arregraïdi de hèr part d’aguest 
espaci a on era formacion e eth futur 

professionau son es protagonistes”, 
comente eth director deth centre, Ma-
nel Rodríguez.

D’aute biais, era activitat ena Es-
còla d’Ostalaria Les-Val d’Aran non 
s’arture pas, pr’amor que pendent 
eth mes d’abriu arribe ua naua edici-
on dera Ostalhèira entà celebrar era 
Hèira d’Abriu damb fòrça activitats 
eth pròplèu 2 d’abriu. 

D’aute biais, deth centre ençà 
auancen ena digitalizacion dera escò-
la, en tot integrar airines que milhoren 
er ensenhament e era experiéncia der 
alumnat. Dispausen d’un restaurant 
pedagogic digitalizat e d’ua naua aula 
audiovisuau, damb es qu’aufrissen un 
milhor servici.

Era Ostalaria 
en Salon TAF
ERA ESCÒLA D’OSTALARIA DE LES PARTICIPÈC EN 
AGUEST EVENIMENT DE SAINT-GAUDENS

Era Escòla d’Ostalaria de Les-Val 
d’Aran participèc en acte francésigualtat

Activitats peth 8-M
Eth pòble de Les se volguèc ena celebracion deth Dia Internacionau 
dera Hemna damb activitats entà tot tipe de publics es dies 8 e 9 de 
març. Era associacion Hemnes de Les, damb era collaboracion dera 
Comission de Hèstes de Les e er Ajuntament de Les, aufriren acti-
vitats coma: jòcs gegants de husta e pintacares entara mainadèra, 
passejada peth pòble, lectura de poesies, vrespalh d’afrairament 
aufrit per Ajuntament de Les e tarde de cinèma damb eth film “El 
47”. Atau madeish, deth 4 ath 10 de març se podec veir era expo-
sicion “Dones veïnes” ena planta baisha deth consistòri. 

eth teishut vesiau de les a tornat a mostrar era coesion en tot 
commemorar eth dia internacionau dera hemna damb un pialèr 
d’activitats entà tot tipe de publics

ASSOCIACION HEMNES DE LES

Donacion de sang
Era campanha 2025 de donacion de sang ena 
Val d’Aran a aarincat damb bon pè. Era prumèra 
jornada de donacion, qu’auèc lòc eth passat 4 de 
març en Palai d’Espòrts de Vielha, enregistrèc 
un totau de 81 persones que balhèren sang. Ath 
delà, tanben se hèren 8 plasmes programadi e 
,fin finau, 10 aufriments. Enguan era idèa ei era 
de mantier eth madeish sistèma qu’eth der an 
passat qu’ei eth d’auer cinc donacions ar an, 
tà poder gestionar milhor es donacions e que 
autant hemnes coma òmes se poguen apropar 
quan ac desiren.

AUE.CAT

AJUNTAMENT DE VIELHA E MIJARAN

TÈXTE: MANU MOGA

Vielha siguec er epicentre dera pro-
jeccion des milhores pellicules resta-
cades damb era montanha e es disci-
plines esportiues que s’i practiquen, 
damb es milhors films deth BBK Men-
di Tour Bilbao-Bizkaia 2024, enguan 
laguens deth Ternua Experience. “Eth 
hestau Mendi Tour Vielha ei ua apòs-
ta que des der Ajuntament de Vielha 
e Mijaran volem mantier pr’amor que 
supause un element mès qu’ajude ath 
nòste municipi a assolidar-mos coma 
destinacion de referéncia de nauta 
montanha enes Pirenèus”, comente 
eth baile de Vielha e Mijaran, Juan 
Antonio Serrano.

7au hestau de cinèma de 
montanha Mendi Tour Vielha
ETH 6 E 7 DE MARÇ ENA AUDIOVISUAU SE PROJECTÈREN GRANI FILMS DETH SECTOR

naues teCnologies

Lueira, en Mobile World 
Congress de  Barcelona
Era enterpresa aranesa tecnologica Lueira, 
damb sedença ena Val d’Aran, a assistit pen-
dent es dies 3 e 4 de març entath Mobile 
World Congress de Barcelona que se desvo-
lope ena Fira de Barcelona. Eth Mobile World 
Congress amasse a mès de 2.700 expositors, 
50 des quaus son deth panoramau estatau.

MALADETA STUDIO ! LUEIRA

Era hèira Ternua Experience, en Vielha

Eth Centre Polivalent de Vielha acuelhèc aguesta hèira 
damb es prumères mèrques de ròba e accessòris de 
montanha e nhèu, e tanben damb stands de minjar e 
begudes. Atau madeish, tanben aueren lòc charrades 
d’especialistes ena montanha e session de musica, 
atau coma projeccions de films de Mendi Tour. Er eve-
niment compdèc damb era aupinista Edurne Pasaban.

IGUALTAT

Exposicion “Hemnes Fòrça Capaces” 
Era exposicion nomentada “HEMNES FÒRÇA CAPA-
CES” des usatgèrs d’ADDA Val d’Aran preten méter en 
relèu era dobla discriminacion que patissen es hemnes 
damb discapacitat per èster hemnes e per auer disca-
pacitat. Tanben, volem méter en valor era importància 
dera accessibilitat cognitiva. Era exposicion se podie 
veir enquiath 22 de març.

TRABALH

Ajudes ath Practicum Odisseu
Eth Practicum Odisseu 2025 a iniciat ua naua edicion 
damb er objectiu de facilitar practiques remunerades 
a estudiants universitaris en empreses e entitats de 
municipis ruraus Leader. Aguest programa cerque 
fomentar eth retorn e establiment de joeni en zònes 
ruraus, ath madeish temps que contribuís ara compe-
titivitat empresariau locau mejançant eth talent joen.

AUE.CAT

TÈXTE: ÀLVAR ORDÓÑEZ

Desconcèrt per part deth grop de 
Convergéncia Aranesa sus eth motiu 
peth quau des dera equipa de govèrn 
deth Conselh Generau d’Aran non se 
destine cap tipe de finançament ar 
Institut d’Estudis Aranesi-Acadèmia 
Aranesa dera Lengua Occitana. Atau 
ac expressèren en plen de dies endar-
rèr en que s’aprovaue ua quantitat 
d’ath torn de 46 milions d’èuros, des 
quaus sonque 200.000 apertierien a 
qüestions vinculades damb era len-
gua. Era Sindica d’Aran, Maria Ver-
gés, afirmèc qu’er Institut compde 
dejà damb fòrça subvencions per part 
de d’autes administracions coma per 
exemple, era Generalitat de Catalon-
ha 55.000 èuros, 30.000 des pres-
supòsti der Estat, 20.000 èuros per 
part der Institut d’Estudis Ilerdencs o 
d’auti ajuntaments que hèn collabora-
cions coma eth de Naut Aran. 
   A despiet d’açò, exten era man tà 
crear projèctes amassa a favor dera 
lengua. Era pròpria Sindica a demanat 
que non se politizen es institucions 
pr’amor que non a d’èster un grop eth 
qu’apròpe aguestes peticions.

 Mentre, des dera Acadèmia trabal-
hen ena publicacion deth Diccionari 
Occitan Aranés en linha. 

Eth finançament dera 
Acadèmia, a debat
Des deth Conselh Generau d’aran s’explique qu’aguest organisme dejà compde damb fòrça 
subvencions e qu’era sua pòrta tostemp serà dubèrta tà bastir projèctes

Er IEA-AALO ei era autoritat 
lingüistica der aranés en Aran

ENTRETENIMENT

Filmacion d’un nau concors de Picaletres
Eth passat mes de hereuèr, Era Audiovisuau de Vielha acuelhec era filmacion d’ua naua edicion 
deth concors Picaletres, per part dera plataforma La Xarxa de Comunicació Local, damb er 
alumnat de 3au d’ESO der Institut d’Aran. Aguest concors supause eth rèpte d’aguest alumnat 
entà letrejar correctaments paraules en aranés. Eth contengut d’aguest programa se poderà 
seguir en Lleida TV eth pròplèu mes d’abriu, en tot coincidir damb es hèstes de Pasca.

aue.cat

associacion de donants de 
sang dera val d’aran
20 ans de solidaritat en Aran

AUÉ CONEISHEM A...

Era Associacion de Donants de 
Sang dera Val d’Aran inicièc era sua 
activitat en an 2004. Des d’alavetz 
an cambiat es formes logistiques 
entà poder vier a hèr es extraccions 
mès non eth prètzhèt principau qu’ei 
eth de dar vida. Des de hè dus ans, 
s’a aumentat era periodicitat des 
donancions de sang ena Val d’Aran, 
que se hèn en Palai d’Espòrts de Vi-
elha, enquia arribar as cinc. Aguest 
hèt ei pr’amor d’èster mès eficients 
damb eth Banc de Sang de Lhèida, 
que son es professionaus qu’amien 
a tèrme aguesta solidària accion en 
territòri. Luisa Estévez, presidenta 
dera Associacion de Donants de Sang 
dera Val d’Aran, destaque era bona 
acuelhuda qu’an tostemp aguestes 
donacions en Aran en tot díder que 
“voi dar es gràcies a toti es vesins 
que s’apròpen per èster fidèls enes 
donacions e tanben voi animar ara 
gent que hèsque aguesta accion. Sus-
tot m’agradaria profitar aguest espaci 
entà demanar as joeni que venguen 
a donar sang perqué, malerosament, 
èm es de tostemp es que dam sang. De cada viatge n’i 
a mès, mès ei important qu’es joeni s’i preden e agarren 
era consciéncia de dar sang”.

Es hemnes pòden dar enquia tres viatges ar an e es 
òmes quate viatges. Pendent aguest periòde, tanben se 
pòt dar plasma, qu’en cada donacion se poderie aufrir. 
”Trabalham damb eth Banc de Sang de Lhèida entà que 
poguen pujar mès maquines d’extraccion de plasma. Eth 
plasma ei important perqué non èm autosuficents. Se hèn 
medicaments, refòrç tà malauts vitaminics, entre d’auti”, 
concrète Luisa Estévez, presidenta dera associacion.

Tèxte: ÀLVAR ORDOÑEZ

Vielha

Vielha

An de fondacion

2004

presidenta
luisa estévez

supòrt
era associacion com-
pde damb eth supòrt 
dera federacion ca-
talana de donants de 
sang (fcds)

EQUIPA
Es membres dera Associ-
acion de Donants de Sang 
d’Aran son actuauments: 
Montse Morán, Luisa Es-
tévez, Maria Àngels Or-
dax, Rosario Aner, Saly 
Estévez, Núria Escobar, 
Maria Pérez e Elisa Ros. 
Tanben un rebrembe es-
peciau tà Marta Sala, que 
formèc part dera associa-
cion d’ua forma activa.

ETH GROP DE SANG MÈS SOLLICITAT EN MON EI ETH 0 NEGATIU TANBEN 
NOMENTAT UNIVERSAU PERQUÉ PÒT DAR A TOTI.



entrevista

«Dar sang ei 
fonamentau 
entà dar 
vida»
Per quin motiu se fonde era Associ-
acion de Donants de Sang dera Val 
d’Aran? Des dera federacion Catalana 
de Donants de Sang s’inície eth mo-
viment tà consitutïr en diuèrses co-
marques, associacions tà promòir era 
donacion era de sang. Aran siguec era 
prumèra dera província gràcies ara in-
termediacion de Felip Benavent, ala-
vetz sosdirector deth Servici Aranés 
de Benèster e Salut.

Quan entres coma presidenta? 
Mos amassèrem en Espitau dera Val 
d’Aran era qu’anaue a èster era asso-
ciacion. Volíem gent de diuèrsi pòbles 
dera Val e fin finau se me designèc 
coma presidenta en an 2004.

Com se decidís que tu siguesses 
presidenta? Era vertat ei que non t’ac 
pensaries. Marchè un moment dera 
amassada pr’amor qu’auie de remas-
sar ath mèn hilh, Loís, e en tornar me 
trapè damb era susprèsa que m’auien 
designat era presidéncia sense èster 
jo conscienta. Ua situacion divertida, 
mès qu’è apreciat damb eth pas deth 
temps.

Qué t’a aportat a tu èster presiden-
ta aguesti ans? Conéisher aguest 
mon perqué lo desconeishia deth 
tot. Saber qu’ei era sang, reforçar 
eth mèn papèr coma volentària, ath 

delà de descorbir naues e polides ex-
periéncies damb era mainadèra e es 
persones dera Val.

Qué ei çò de mès important ara ora 
de dar sang? Ei qu’ajudes non son-
que a ua persona. Damb cada bossa 
pòs ajudar en un ahèr vitau coma ei 
sauvar era vida a tres persones. Non i 
a cap tipe d’intelligéncia artificiau que 
pogue hèr aguest papèr e ei fonamen-

tau per part nòsta.

Penses qu’en un futur, precisa-
ments, se poirà fabricar aguesta 
sang? M’agradaria que se poguesse 
fabricar era sang en un futur tà auan-
çar mès e poder sauvar totes es vi-
des possibles.Totun, er acte altruista 
d’aufrir sang me recomfòrte damb 
aquera sensacion d’ajudar ara rèsta 
de persones.

TÈXTE: Àlvar Ordoñez

Luisa Estévez Sans neishec 
en Vilac en an 1960. Ath long 
dera sua trajectòria a trabalhat 
en Conselh Generau d’Aran 
des deth 1988 e tanben ei 
professora dera Escòla. Forme 
part deth Conselh Esportiu dera 
Val d’Aran coma volentària e 
ei actuauments era presidenta 
dera Associacion de Donants 
de Sang dera Val d’Aran.

Luisa Estévez

AUÉ, periòdic d’ARAN 
aue@segre.com

Edita i coordina: 
Lerinform Lleida SLU 
Redacció: Manu Moga i Àlvar Ordóñez
Publicitat: 973 24 80 00
publicitat@segre.com
Dipòsit legal: L 456-2015


